
U Sudu BiH nastavljeno sudenje Huseinu Bilalu Bosniću

Prikazane fotografije državljana BiH s ratišta u Siriji
SARAJEVO - Ispitivanjem

Srđana Lazića, istražitelja SIPA-
e u Regionalnom uredu u Tuzli,
svjedoka Tužiteljstva BiH, u
Sudu BiH nastavljeno je suđenje
Huseinu Bilalu Bosniću, optuže-
nom za poticanje na terorističke
aktivnosti u vezi s vrbovanjem
radi terorističkih aktivnosti i
organiziranjem terorističke sku-
pine. Istražitelj Lazić je kazao da
je SIPA krajem 2013. intenzivi-
rala aktivnosti na prikupljanju
podataka o bh. državljanima
koji su otišli na ratište u Siriju.
Budući da su primijetili, kako je
kazao, da su te osobe aktivne na
internet portalima i društvenim
mrezama, istražitelji su napra-
vili Facebook profil i skidali
fotografije, postove i snimke na
kojim bh. državljani "poziraju"
s oružjem u rukama i obuče-
ni u vojne odore. U sudnici su
prikazane fotografije državljana
BiH koji su poginuli na sirijskom
ratištu te onih koji se tamo još
nalaze. Sve te fotografije do-
stavljene su Tužiteljstvu BiH,
a na njima su pokazani Azmir
Ališić, Sejdin Omerdić, Emrah
Pilipović, Samir Begić i Nu-
smir Pjanić koji su poginuli na
sirijskom ratištu, Emrah Pojnica
koji je'poginuo u Iraku te Amir
Džinić, koji je trenutačno teško

ranjen. Na jednoj od fotografija
su i Muhamed Keserović, Senad
Hasanović, Mevludin Ahmetspa-
hić, Bajro Ikanović, Edin Alijev,
Elvis Hajrić, Ines Midžić, Jasmin
Jašarević te Ramo Pazara koji
uz bh. ima i državljanstvo SAD-
a. "Na većini fotografija su bh.
državljani koji se nalaze u istim
jedinicama i s istih lokacija", na-
veo je svjedok Lazić. Adil Lozo,
Bosnićev branitelj, upitao je La-
zića jesu li mu poznata mjesta na
kojim su te fotografije nastale, na
što je on odgovorio da to ne može
prepoznati jer nije tamo bio.
Dodao je, pak, da su prikazane
fotografije nastale prije dono-
šenja Zakona o zabrani odlaska
bh. državljana na strana ratišta,
nakon čega se nije moglo doći do
fotografija objavljenih na zidu
ovih osoba. Na pitanje nalazi li se
na fotografijama Husein Bosnić,
Lazić je odgovorio odrično. "Sve
što smo do sada čuli i vidjeli
nema veze s mojim branjenikom
osim što očekujem da će se na
idućim pretresima preslušati
hutbe koje je on držao, koje mno-
gi ne razumiju i gdje će Vlado
Azinović u svojstvu vještaka
pojasniti njihov sadržaj. Azino-
vić nije teolog i idemo u sasvim
pogrešnom smjeru", zaključio je
odvjetnik Lozo.

